
    Medi 2008
At: Pwyllgor Gweithredol Cyngor Cymru, Ysgrifenyddion Ardal a Grŵp, Swyddogion Llwybrau Troed, Mynediad, Cefn Gwlad a Chefnogi Cerdded a Chysylltau FfMLlau.  

Oddi wrth: Swyddfa Cymru 

    MATERION CYMRU
Yn y bwletin achlysurol hwn, byddwn yn dod â newyddion diweddaraf y Cerddwyr yng Nghymru i chi.  Cofiwch roi gwybod inni am unrhyw newyddion yr hoffech eu rhannu.  

Diwrnod Gwirfoddolwyr  
             6 Rhagfyr Prifysgol Abertawe 10-4yp
Bydd Diwrnod Gwirfoddolwyr yn ddiwrnod i gwrdd â chydwirfoddolwyr Cerddwyr Cymru a chael y newyddion diweddaraf ynglŷn â’r hyn sy’n digwydd yng Nghymru. Rydych chi wedi awgrymu sawl pwnc i’w trafod.  Bydd y digwyddiad cyntaf yn Abertawe yn arbrawf a byddwn yn ei ddiwygio ar gyfer rhannau eraill o Gymru.
Cyngor Cymru 2009 

14 a 15 Mawrth 

Mae’r cyfarfod blynyddol hwn o wirfoddolwyr y Cerddwyr yn bwysig am ei fod yn ethol Pwyllgor Gweithredol Cyngor Cymru, yn cynghori Cerddwyr Cymru – ac yn mwynhau mas draw! Mae anturiaethau cerdded yng nghefn Gwlad Sir y Fflint yn rhan allweddol o’r penwythnos, yn ogystal â thrafodaethau difyr am bynciau’n ymwneud â cherdded. Cynhelir Cyngor Cymru yn y Gogledd, yng Ngwesty’r Springfield ar lannau Dyfrdwy.  Mae lle ar gael am ddim i’r rhan fwyaf o wirfoddolwyr y Cerddwyr e.e. llwybrau troed, cefn gwlad, ac ati; Cedwir dau le i Ardaloedd ac un i Grwpiau.  

Cynhadledd Croeso i Gerddywr 

Mae Croeso i Gerddwyr yn galluogi cymunedau i ennill statws achrededig i ymuno â’r llu cynyddol o bentrefi a threfi sydd wedi cymhwyso fel cymunedau Croeso i Gerddwyr, e.e. Prestatyn ac Allt Melyd, Pentrefoelas a Church Stretton.  Cynhelir yr ail gynhadledd flynyddol ar 25/26 Hydref 2008 ym Mhrestatyn.  http://www.walkersarewelcome.org.uk
Robert Hanna Swyddog Prosiectau ac Ariannu newydd
Rydym wrth ein bodd bod Robert Hanna wedi ymuno â ni fel Swyddog Prosiectau ac Ariannu. Mae Rob wedi ymgymryd â’r gwaith o godi arian a datblygu prosiectau newydd i gefnogi’r Cynllun Pum Mlynedd, fydd yn golygu adnabod rhai partneriaid newydd. Mae ei gefndir a’i brofiad yn cynnwys gweithio mewn llywodraeth ganolog a lleol, a’r sectorau anllywodraethol a phreifat, gan gynnwys pum mlynedd gyda’r Comisiwn Cefn Gwlad yn gweithio ar strategaeth prosiectau a pholisi, a gwaith gydag awdurdod lleol ar faterion cynllunio cefn gwlad gan gynnwys rhai datblygiadau ar hawliau tramwy. Mae’n awyddus i ddod i nabod tirwedd Cymru’n well, ac yn gobeithio helpu gwirfoddolowyr i ddatblygu prosiectau newydd fydd yn gwella cyfleodd cerddwyr yn lleol. 

Mae Richard Jones wedi gadael y swydd i fanteisio ar gyfle gwych gyda’r Gymdeithas Genedlaethol Gwarchod Plant.  

Mynediad 

Mynediad i’r arfordir 

Mae’r cyfryngau yng Nghymru wedi bod yn llawn o newyddion am fynediad gwell i’r arfordir. Mae gwirfoddolwyr Cerddwyr Cymru yn chwarae rhan allweddol yn y rhan fwyaf o ardaloedd, gan gynnwys llwybr arfordir newydd Ceredigion, sy'n 60 millitr o hyd, a’r llwybr newydd ar draws Morglawdd Bae Caerdydd o’r Eglwys Norwyaidd i’r Morglawdd, sy’n cysylltu Caerdydd a Phenarth. Mae Grŵp Caerdydd a Cherddwyr Ceredigion wedi meithrin partneriaethau cryf gyda swyddogion llwybr yr arfordir i sicrhau bod y prosiectau hyn yn digwydd. Mae enghreifftiau o’r cydweithio agos hwn ledled Cymru.  Mae’r arian mynediad i’r arfordir newydd y buom yn lobïo’n llwyddiannus i’w gael wedi bod yn bwysig iawn, ond gwaith parhaus ein gwirfoddolwyr wrth adnabod y dewisiadau gorau oedd yn allweddol.   Cawsom wybod yn ddiweddar nad yw Llywodraeth y Cynulliad yn ymrwymo i gynnal a chadw’r llwybr; byddai’n rhaid iddynt pe câi ei ddynodi’n llwybr cenedlaethol fel Clawdd Offa, Ffordd Glyndwr neu Lwybr Arfordir Sir Benfro 

Bydd pwerau fframwaith mynediad statudol i Gymru yn y Mesur Morol sydd ar ddod, ond ni fydd y manylion sy’n benodol ar gyfer Lloegr yn berthnasol yng Nghymru. Y Cynulliad Cenedlaethol fydd yn penderfynu beth ddylai’r manylion hynny fod. Mae Cerddwyr Cymru a mudiadau eraill yn awyddus i weld mynediad cyhoeddus gyfrifol i draethau, clogwyni a thir cyfagos. Ar hyn o bryd, mae llwybr yr arfordir yn sicrhau mynediad llinol a hoffem weld y llwybr hwn mewn coridor mynediad ehangach.  

Ffensys ar dir gwyllt yn y Bannau 

Mae Cerddwyr Cymru’n gwerthfawrogi tirweddau gwyllt, agored, fel y rhai sydd i’w cael ym Mannau Brycheiniog. Pan ddaeth clwy’r traed a’r genau yn 2001, cefnogodd y Cerddwyr y penderfyniad i osod llond dwrn o ffensys rheoli stoc yn uchel yn y mynyddoedd ar dir comin. Roeddem yn fodlon cytuno ar yr amod y byddai’r ffensys yn rhai dros dro ac y byddai trefniadau’n cael eu gwneud yn ystod eu hoes 5 mlynedd i reoli defaid heb ffensys. Hoffai’r cominwyr gadw’r ffensys ac mae Llywodraeth y Cynulliad wedi dweud bod rhaid tynnu Ffens Plas Penderyn.  Rydym yn cyflwyno dewisiadau i Fforwm Mynediad Lleol Bannau Brycheiniog i helpu’r cominwyr heb golli natur agored y dirwedd. 

Llwybrau Troed 

Cynllun Gwella Hawliau Tramwy
Y newyddion da yw bod holl Gynlluniau Gwella Hawliau Tramwy bellach wedi eu cwblhau ac, ar wahân i rai Pen-ybont ar Ogwr, Castell-nedd Port Talbot a Blaenau Gwent, maen nhw wedi eu mabwysiadu. Deellir y bydd y tri awdurdod sy’n weddill yn mabwysiadu eu cynlluniau erbyn diwedd Hydref 2008.
Hyfforddiant De Cymru
Mae rhai lleoedd yn dal ar gael ar y diwrnod hyfforddiant sylfaenol llwybrau traed ar 22 Tachwedd 2008.  Cynhelir yr hyfforddiant yn Llandarsi, Castell-nedd Port Talbot. Os hoffech archebu lle, byddwch cystal â chysylltu â Celia Parri ar celia.parri@ramblers.org.uk.
Hyrwyddo Cerdded 

Os hoffai eich grŵp gymryd rhan mewn Troen Trên (neu droeon bws), a wnewch chi roi gwybod i Anwen, os gwelwch yn dda:  anwen.parker@ramblers.org.uk.  Mae rhaglenni hefyd ar gael o’r swyddfa.
Cyngor Cymru 2008 

Roedd y penderfyniadau a gytunwyd yng nghyfarfod hynod lwyddiannus Cyngor Cymru 2008 yn ymwneud â’r pynciau a ganlyn:
1   Awyr Iach, Tir Cadarn 

Mae Cyngor Cymru’n croesawu Strategaeth 5 mlynedd newydd y Cerddwyr ar gyfer 2008-13.  Noda fod Cyngor Cymru, ei Bwyllgor Gweithredol a’i staff wedi gwneud cyfraniad sylweddol i ddatblygiad y Strategaeth a chytuna y caiff cynllun ar gyfer Cerddwyr Cymru ei ddatblygu i ategu Awyr Iach, Tir Cadarn   

2   Partneriaeth Llwybrau Plwyfi 

Cred Cyngor Cymru fod y cynllun Partneriaeth Llwybrau Plwyfi yn Lloegr yn berthnasol i Gymru ac mae’n annog y Pwyllgor Gweithredol i ymchwilio i hyn ar fyrder. 


3   Tir Gofal a llwybrau goddefol
Mae Cyngor Cymru’n annog Cerddwyr Cymru i geisio gwella datblygiad llwybrau goddefol dan gynllun Tir Gofal, ac yn enwedig:
· ymgynghori ar syniadau a chynigion ar gyfer llwybrau newydd, a 

· gwella hyrwyddo a chyhoeddusrwydd pob llwybr goddefol ar ddaear Tir Gofal gan Lywodraeth y Cynulliad. 

Arian cyhoeddus sy’n talu am y llwybrau hyn felly dylen nhw ddiwallu angen cyhoeddus, ategu’r rhwydwaith llwybrau cyhoeddus a chael cyhoeddusrwydd helaeth. 

5 Hamddena Modur ym Mynyddoedd Cambria 

Y dylai Cyngor Cymru Cymdeithas y Cerddwyr, yn ymwybodol o Brosiect Peilot Mynyddoedd Cambria, ofyn i swyddogion Cymdeithas y Cerddwyr Cymru a Grwpiau ac Ardaloedd ym Mynyddoedd Cambria wneud popeth yn eu gallu i atal niwed i’r rhan sensitif a thawel hon o Gymru a chynaladwyedd y blaned. 

6  Mynediad i’r Arfordir 

Geilw Cyngor Cymru ar Lywodraeth Cynulliad Cymru i sicrhau y cymhwysir darpariaethau mynediad i’r arfordir y Mesur Morol i Gymru. Geilw hefyd ar i Lywodraeth y Cynulliad ddatblygu mesurau ameth-amglchedd er budd y Coridor Mynediad i’r Arfordir.  

7.  Cynllunio a Hawliau Tramwy
Mae Cerddwyr Cymru’n annog Llywodraeth y Cynulliad i:
A)  weithredu yng Nghymru y gwelliant i Orchymyn Cynllunio Gwlad a Thref (Gweithdrefn Datblygu Cyffredinol) 1995 fel bod datblygwyr yn cyflwyno adeg cynllunio amlinellol, y Ffurflen Gais Safonol “Cynlluniau’r Safle ac Eraill” sy’n rhestru “pob hawl dramwy sy’n croesi’r safle neu’n gyfagos” 
a:
B) cyhoeddi cyfarwyddiadau i awdurdodau cynllunio i wirio pob cais cynllunio yn erbyn y map diffiniol i sicrhau y caiff hawliau tramwy cyhoeddus eu gwarchod yn unol â gofynion Deddf Cynllunio Gwlad a Thref 1990.
Gweinidog yn agor llwybr cerdded pellter hir.
Mae Clawdd Wat yn llwybr newydd yn y Gogledd-Ddwyrain.  Gweler:
http://news.bbc.co.uk/1/hi/wales/7611435.stm
http://www.watsdykeway.org/1.html
Fideo newydd y GIG
Mae’r Cerddwyr (Met Walkers a phrosiect GWKW) yn ymddangos yn y fideo byr hwn a grëwyd gan y GIG i annog pobl i ddechrau cerdded er lles eu hiechyd.
 

http://www.nhs.uk/video/pages/medialibrary.aspx?Page=1&Filter=&Id={566D865E-6FDB-4988-8F57-E47D2AED4996}&Tag=Fitness%20and%20nutrition&Uri=video/2008/August/Pages/Walkinggroups.aspx
 

Mae’n gyfle gwych i’r Cerddwyr gael tipyn o sylw ar wefan dewisiadau’r GIG.

